Коми Республикаын матысса куим во чӧжӧн стрӧитасны ыджыд тепличнӧй комплекс - веськыд инвестицияясыс 9 миллиард шайтысь унджык.

Та йылысь талун сёрнитчисны Коми Республикаса Юралысьлысь могъяс недыр олӧмӧ пӧртысь Сергей Гапликов да инвестор-компанияса медыджыд директор Юрий Клещенко. Пӧдса муын град выв пуктас во гӧгӧр быдтӧм вылӧ 30 гектарысь ыджыдджык плӧщадя тепличнӧй комплекс лӧсьӧдасны Княжпогост районса Емва кар овмӧдчӧминын.

Проект серти уджсӧ заводитасны 2016 вося рака тӧлысьӧ, артавсьӧ лӧсьӧдны 400 уджалан места. Материал вайысьясӧн да субподрядчикъясӧн сы лыдын лоасны Коми Республикаса стрӧитчан организацияяс да асшӧр уджалысьяс. 2020 во кежлӧ выль тепличнӧй комплексын кутасны быдтыны 30 сюрс тоннаысь унджык град выв пуктас.

Сергей Гапликов да Юрий Клещенко сёрнитчисны матысса кадӧ вынсьӧдны тайӧ планъяссӧ уджъёртасьӧм йылысь артмӧдчӧмын.
